
www.TheGaDangme.com
www.facebook.com/TheGaDangme
www.youtube.com/TheGaDangme

Asafotufiam afi lɛ ji afi ko ni Adamɛi ni yɔɔ Ghana nɛɛ yeɔ. Ayeɔ afi 
nɛɛ yɛ otsi klɛŋklɛŋ ni yɔɔ Manyawale nyɔŋŋ lɛ mli. Asafotufiam lɛ 
shishi ji Asafotutswaa.

Blema beni atoɔ Ada shishi lɛ Adamɛi tswa tai srɔtoi tamɔ:

1. Nonobe ta lɛ – 1750

2. Anglo ta lɛ – 1769

3. Anglo ta ni anyɛɛɛ afa amɛ lɛ - 1770 

4. Anglo kɛ Ada ekomefeemɔ ta ni akɛsha maŋ lɛ -1776

5. Katamanso ta lɛ -1826

6. Glover ta lɛ - 1876

Tai srɔtoi nɛɛ asɛɛ lɛ kakalɔi ni tee yatswa ta lɛ asɛɛkuu mli kɛ shiabaa 
mli lɛ abakpee amɛ kɛ nyamɔ kɛ nifeemɔi srɔtoi tamɔ:

1. Maŋ kpeemɔ kɛ henyamɔ

2. Ŋsrabɔɔ kɛtsɔ Shwilao faa lɛ he kɛ tu tswiamɔ

3. Niji kɛ naji ahe fɔmɔ kɛjie efɔŋ ni yɔɔ tai amli lɛ kɛyasɛɛ 
kosɛkosɛ. Ejaakɛ agbe ta lɛ naa ni Adamɛi sumɔɔɔ ni amɛhe bajeɔ 
tai amli dɔŋŋ. Amɛsumɔɔɔ akɛ amɛkpeɔ tahulɔi be fɛɛ be shi kɛ lɛ 
Adamɛi susu akɛ ehi akɛ amɛkaiɔ kakalɔi ni kɛ amɛwala bato Ada 
maŋ lɛ shishi lɛ. Enɛ hewɔ lɛ daa afi lɛ afeɔ tabilɔi akpeemɔ kaimɔ 
kusum nɛɛ ni ehe shi ni ale kɛbashi ŋmɛnɛ akɛ Asafotufiam afi lɛ.

ASAFOTUTSWAA (ASAFOTUFIAM)

Nibii komɛi ni afeɔ yɛ Asafotufiam lɛ mli:

1. Naagbee gbi Soo yɛ Manyawale nyɔŋŋ lɛ nɔ lɛ Adamɛi jɛɔ hei fɛɛ 
ni amɛyɔɔ kɛbaa shia ni anyaa amɛhe kɛkpeemɔ nakai Soo lɛ, ni 
shia onukpai feɔ hetsuumɔ kusum yɛ shia lɛ.

2. Ayiɔ tayaa mii lɛ ni akɛwoɔ maŋbii atoi nɔ. Sohaa maŋkɛ hima lɛ 
tayaa jolɔi asafokui enyɔ niji Akofode kɛ Asorkor kui lɛ foɔ maŋ 
lɛ mli kɛ miyii kɛ joo. Amɛyasraa tahiɛnyiɛlɔi lɛ awei amli ni 
amɛjoɔ amɛjoi srɔtoi lɛ.

3. Blema Tayaa Kpojiemɔ ‘Aplenaver’. Nibii ni ajieɔ amɛkpo lɛ ji:

• Tui ni atswiaa

• Tayaa miyii

• Tayaa loo Asafo joi srɔtoi kɛ lalai

Afeɔ enɛ be saŋŋ kɛyashiɔ shwane kɛkɛ lɛ wulɔmɔ ebaye ŋkpai.

• Sɛɛkuu: Maŋtsɛ lɛ taa Lenobianya yiteŋ gbɛ ni ekpeɔ mɛi ni yafo 
shi kɛbɔ nsra lɛ ni ekuɔ amɛsɛɛ kɛba kɛjɛ ta kusum lɛ.

• Nsrabɔɔ kɛya Kpomkpompanya: Kpomkpom faa naa ji he ni 
ayajie tabilɔi lɛ agbɛ yɛ ni amɛboteɔ lɛji amli kɛyaa ta lɛ. Jɛi nɔŋŋ 
tabilɔi lɛ kuɔ amɛsɛɛ kɛbaa kɛ amɛjɛ ta lɛ, ni kɛ tabilɔi lɛ ba lɛ afeɔ 
kusumi srɔtoi. Ekomɛi nɛ:

 Ayeɔ ŋkpai

 Tutswiamɔ yɛ faa lɛ hiɛ

 Niji kɛ naji ahe fɔmɔ

Kɛ agbe kusumi nɛɛ anaa lɛ maŋbii lɛ kuɔ amɛsɛɛ kɛyaa amɛwei amli 
ni amɛyajɔɔ amɛhe ni amɛsaa amɛhe kɛha gwabɔɔ wulu ni baanɔ enɔ 
jetsɛremɔ lɛ.

This Article was translated into Ga by Nii Adjetey Adjei of Obonu TV

